ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1. ՀՀ ֆինանսների նախարարություն
	16.09.2024թ.

	
	№   01/9-1/19227-2024

	Ուսումնասիրելով Ձեր 26.08.2024թ. N 01/16.1/6617-2024 գրությամբ ներկայացված՝ ««Հայաստանի Հանրապետության 2024 թվականի պետական բյուջեում» և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին և Հայաստանի Հանրապետության բարձր տեխնոլոգիական արդյունաբերության նախարարությանը գումար հատկացնելու մասին ՀՀ կառավարության որոշման նախագիծը հայտնում ենք հետևյալը.
Նախագծով առաջարկվում է ՀՀ կառավարության պահուստային ֆոնդից 2.1 մլրդ դրամ հատկացնել 1043 ծրագրի ներքո ստեղծվող երկու նոր միջոցառումներին հետևյալ չափով՝ 
- 101.7 մլն դրամ՝ «11022 Ինժեներական բիզնես աքսելերատորի շենքի և ընդհանուր ենթակառուցվածքների համակարգման, պահպանման, սպասարկման աշխատանքների իրականացում» միջոցառմանը, 
- 2.0 մլրդ դրամ՝ «21001 Ինժեներական բիզնես աքսելերատորի շենքի կառուցման և կահավորման շարունակականության ապահովում» միջոցառմանը:
Նշվածի կապակցությամբ հայտնում ենք, որ.
1. Հաշվի առնելով ՀՀ պետական բյուջեի հարկաբյուջետային և մակրոտնտեսական զարգացումները (այդ թվում եկամուտների թերհավաքագրումները), ներկա պահին ՀՀ կառավարության պահուստային ֆոնդում հասանելի միջոցներ առկա չեն:

	





















Ընդունվել է, ֆինանսավորման աղբյուրը փոխվել է: 

	2. [bookmark: _Hlk177404974]ՀՀ կառավարության 2020 թվականի հուլիսի 16-ի N 1218-Լ որոշման 4-րդ կետի համաձայն՝ «Ինժեներական քաղաք» ներդրումային ծրագրին արդյունավետ և շարունակական իրականացման համար համաձայնագրի շրջանակում «Ձեռնարկությունների ինկուբատոր» հիմնադրամը (Հիմնադրամ) ճանաչվել է ծրագրի իրականացման գլխավոր օպերատոր: Որպես գլխավոր օպերատորի լիազորություններ սահմանել անհրաժեշտ միջոցառումների իրականացումը` ապահովելով պետական, մասնավոր (տեղական, ինչպես նաև միջազգային կազմակերպությունների) և շահառու այլ կողմերի ներգրավումը: Գլխավոր օպերատորի իրավունքներն ու պարտականությունները սահմանվում են Հիմնադրամի և ՀՀ բարձր տեխնոլոգիական արդյունաբերության նախարարության միջև կնքվելիք պայմանագրով։
		Այս կապակցությամբ անհրաժեշտ ենք համարում նախագծի ընդունումը հիմնավորող փաստաթղթում բացահայտել, թե Հիմնադրամի հետ կնքված պայմանագիրը ներառում է վերջինիս կողմից շենքի պահպանման ծառայությունների մատուցման լիազորություն, թե ոչ: Եթե ոչ, ապա բացահայտել հիմնադրամի հետ մեկ անձից գնման ձևով նմանատիպ ծառայություն ձեռքբերելու հիմնավորումները:
	












Ընդունվել է: Հիմնավորումը խմբագրվել է:



	3. Համաձայն նախագծի հիմնավորման Ինժեներական բիզնես աքսելերատորի շենքի ընդհանուր ենթակառուցվածքների համակարգման, պահպանման և սպասարկման աշխատանքների իրականացման համար առաջարկվում է Հիմնադրամի հետ կնքել ծառայությունների մատուցման պայմանագիր՝ 101․7 մլն դրամի չափով: Նշվածի կապակցությամբ առաջարկում ենք.
ա/ քննարկել Ինժեներական բիզնես աքսելերատորի շենքի ընդհանուր ենթակառուցվածքների համակարգման, պահպանման և սպասարկման ծախսերը ԻՔ համայնքի կողմից իրականացնելու տարբերակը: Միաժամանակ, հաշվի առնելով ՀՀ փոխվարչապետների մոտ 2025թ. պետական բյուջեի նախագծի քննարկման արդյունքներով ձեռքբերված պայմանավորվածությունները՝ առաջարկում ենք «11022» միջոցառման ներքո նախատեսել միայն գերհամակարգչի շահագործման համար անհրաժեշտ էլեկտրաէներգիայի ծախսը,
բ/ հիմնավորել ընթացիկ ծախսերի նախահաշվում ներկայացված հաստիքների թվի անհրաժեշտությունը՝ ըստ գործառույթների: Միաժամանակ հայտնում ենք, որ մեր դիտարկակմամբ բացակայում է այդ հաստիքները նախատեսելու անհրաժեշտությունը (բացառությամբ ԻՔ ավտոկայանատեղիների կառուցման և տարածքի բարեկարգման ծրագրի ղեկավարի, լաբարատորիաների պատասխանատուների և թանգարանային պատասխանատուի հաստիքների)՝ հաշվի առնելով սույն կետի ա/ ենթակետում նշված մեր առաջարկությունը:
	Ընդունվել է: Պահպանման ծախսերը վերանայվել են: 


	4. 21002 կապիտալ բնույթի միջոցառման շրջանակներում աշխատակազմի վարձատրություն և դրան հավասարեցված վճարների հաշվարկում նախատեսված է 5.8 մլն դրամ Ինժիներական բիզնես աքսելերատորի շենքի կառուցման ծրագրի ղեկավարի և 2.5 մլն դրամ ԻՔ ավտոկայանատեղիների կառուցման և տարածքի բարեկարգման ծրագրի ղեկավարի աշխատավարձ, ինչի կապակցությամբ հայտնում ենք, որ ծրագրի ղեկավարների աշխատավարձը ընթացիկ ծախս է, հետևաբար անհրաժեշտ է գումարները նախատեսել 11022 միջոցառման ներքո: Ընդ որում, ԻՔ ավտոկայանատեղիների կառուցման և տարածքի բարեկարգման ծրագրի ղեկավարի աշխատավարձը կրկնահաշվարկվել է՝ նախատեսվելով և՛ կապիտալ ծախսերում, և՛ ընթացիկ ծախսերում տարբեր աշխատավարձերով: Ելնելով նշվածից առաջարկում ենք վերանայել ծախսերի նախահաշիվը՝ ԻՔ ավտոկայանատեղիների կառուցման և տարածքի բարեկարգման ծրագրի ղեկավարի աշխատավարձը նախատեսելով պայմանագրով սահմանված գումարի չափով:
	Ընդունվել է: ծախսերը վերանայվել են:

	5. Հաշվի առնելով, այն որ ՀՀ 2025թ. բյուջետային գործընթացի շրջանակներում ներկայացված հաշվարկները (ներառյալ 2024թ. համար նախատեսվածը) տարբերվում են սույն նախագծով ներկայացված հաշվարկներից, առաջարկում ենք հիմնավորմամբ անդրադառնալ արդյոք ընթացիկ տարվա համար նախատեսված աշխատանքների կատարումը և դրանով պայմանավորված ֆինանսական միջոցների պահանջը հաշվի են առնված 2025թ. բյուջետային հայտում: 
	Ընդունվել է: ծախսերը վերանայվել են:

	6. Նախագծում առկա տեխնիկական բնույթի առաջարկների վերաբերյալ հայտնում ենք, որ անհրաժեշտ է նախագծի N 2 հավելվածում ավելացնել ՀՀ 2024 թվականի պետական բյուջեով նախատեսված՝ «1139. ՀՀ կառավարության պահուստային ֆոնդ» ծախսային ծրագրի բյուջետային հատկացման գլխավոր կարգադրիչի անվանումը, հավելված N3-ում «Բարձր տեխնոլոգիական արդյունաբերության էկոհամակարգի և շուկայի զարգացման ծրագիր» արտահայտությունը փոխարինել «Ինժեներական բիզնես աքսելերատորի շենքի կառուցման և կահավորման շարունակականության ապահովում» արտահայտությամբ, հավելված N 5-ում ՀՀ կառավարության աղյուսակի «ՄԱՍ 1» արտահայտությունը փոխարինել «ՄԱՍ 2» արտահայտությամբ, իսկ  հավելված N 6-ում Բարձր տեխնոլոգիական արդյունաբերության նախարարություն աղյուսակում «ՄԱՍ 2» արտահայտությունը փոխարինել «ՄԱՍ 1» արտահայտությամբ, հավելված N 7-ում 21001 միջոցառման փոխարեն անհրաժեշտ է նշել 11022 միջոցառումը՝ ճշտելով նաև միջոցառման անվանումը:

	Ընդունվել է:




